
Maro ny karazana zanga misy manodidina ty 
faritsy atsimo andrefana ty, izay miisa ho 28. 
Karazany 8 avao ndro letaky amy iaby reo. 
Karazany raiky avao ndray ty azo harea, dia 
ny zanga foty (Holothuria scabra) izany, fa ty 
sasany reo mbo tsy hay ny teknika fiharea azy. 
Io avao ty mety satria, sady velo amy rano 
maike, mariniky tety, amin’ny tany mafana 
manahaky atsimo andrefan’i Madagasikara. 
Ny fiharea miaraky anaty fikambana misy 
atao amity zanga dia nato hampivoatse ty 
farim-piainan’ny mpiandriake, mba hanany 
filiran-drala hafa. Mety hampitombo ty 
fisian’ny zanga voajanahary sy mampihena 
ty fahamafisan’ny haza ary mampiteraka 
famokara ty zanga malinike; ary mety koa 
amorona fanomezam-pahefà hiarova ty 
fiharea azy.

Tanjona tratrary 
 • Mampivoatsy ty fiaina mpiandriake 

netim-paharaza igny, miampy ty filiran-
drala ankoatry haza ataony, hampihena ty 
fandehanandrozy mihaza ka handany vokatse 
anaty riake fa tsy ampy toy,

 • Manao faritse voaaro mba ahafaha ty zanga 
foty harea na zay fa teo, ka mahavy ty 
fitomboa ndraiky ty isan-janga voajanahary 
anaty riaky eny.

Toera soa iharea zanga foty 
Mitaky fepetra maro ty ahafahany miay soa ty 
zanga foty.

 • Toera laliky eo amin’ny 2 na 3 metatra lafa 
soro, le 10 cm laha maiky ty riaky,

 • Misy ariagno noho honko mariniky eny 
amin’ny anasia ty fiharia azy,

 • Misy fotaky noho fasy mifangaro laliky  
25 – 30 cm mba ahafahy mametaky fefy hasia 
ty zanga,

 • Misy loto izay iharoan’ny fotaky, fasy ary ho 
hany matsiro ho hany ty zanga,

 • Toera mariniky vava ranomamy , mba tsy ho 
masira mare rano lafa fotoan’ny ora,

 • Faritsy tsy dia voa’ny fihetsea riaky sy ny onja 
mafy,

 • Tsy lavitsy tanà misy ny mpihary sady tolaky 
ty maso, mba tsy ho saky mpangalatse.

Asa atao lafa hihary zanga foty 
Retoa manaraky ambany retoa ny lala ombà 
amity fiharea ty zanga anaty fikambana amin’ny 
ankapobeny.

Fifiliana toera hiharea zanga foty
Ty fitilia azy le azo atao baka amin’ny sarin-tany 
sy sary avy amy zana-bola, mba ahaiza ty tokony 
hasia azy hamenoa fepetra voavola taloha teo. 
Ndra eo zay, tokony hana fahaiza momba zava-
miay faharaza, amizay mora ty ahità ty faritsy 
mahazaka zanga foty; soa koa ty miantoky 
fa fikambana an-tanà eo miaraky mandiniky 
amin’ny fifiliagna ty toera hasia azy. 

Ny fampiasà ny faritsy manoka ho an’ny 
fiharea an-drano avao le fa mety hampialy ny 
mpampiasa riaky sy ny mpihary zanga. Noho io 
antony io, ty famoria fokonolo sy ny fivolanan’ny 
iaby amin’ny fanapaha-kevitsy no tena ilà, 
mifanaraky amin’ny fepetra ilan’ny fiharea 
zanga voalazan’ny tetikasa. Tsy maintsy toerana 
nifanarahan’ny fokonolo, olobe an-tanà sy ny 
solotenam-panjakana ndro azo filie asia vala 
fiharea zanga.



Lafa voafidy ty toera, izay neken’ny tekinisina, 
tokony hanao sarin-tany miaraky amy toera 
manodidy eo, izay misy ny refiny mifanaraky 
aminy mba ahafaha mamantatsy ty isan’ny vala 
azo ampilira ao. Gny velarany valan-janga raike 
dia mianky amy habevatan’ny toera azo hiarea 
sy mianky amy isan’ny ekipa mpihary zanga izay 
hotapahan’ny tetik’asa. Tsy halino amizay koa ty 
lala ahazoa laka na masiny (vedety) reo andalova. 
Noho ny fatahora halatsy, tokony ahena ty 
olo mandeha amy faritsy reo, ndra hoe anaty 
tetikasa io. Tsy tokony atao ambony toera laha 
azo atao. 

Fitingina ny ekipa hihary zanga foty
Lafa hita ny faritsy mety anova azy, manao 
fivoriam-pokonolo ty fikambana na tetikasa 
hihary ty zanga foty. Ity farany de tokony 
manazava ty fombafomba fiharea zanga foty 
baka amboloany ka hatramity farany, sady 
magnzava ireo vokatsy mety ho azo baka 
amy tetikasa io anaty tao ho avy maromaro 
(mandritra sy afaran’ny fotoa hisian’ny tetikasa). 
Tokony hampiseho fahavonoa ny fokonolo 
tsiraiky raiky, mila fanazavà izay hanao azy. Izay 
tsy hanao tetikasa io le tokony hanatriky avao 
satria rozy hieny tsy handalo mbamy fiharea reo 
ndro tsy hihaza, na hihaky mbamy, na hanao lala 
laka mbeo avao koa. 

Ekipa vitsivitsy avao tse ndro tinginin’ny 
tetikasa amy voalohan’ny fiharea. Lafa afara 
any, ampia ekipa hafa, mety ho soloa koa zay 
mpilongo tsy nanaraky fepetra tetikasa io. Ny 
fokonolo no mifily ty ankohona atao ao anaty 
ekipa voalohany reo, miaraky amy tekinisiana 
hahamora kokoa ty diniky. Zava-dehibe ty 
fihenoa ny hevitsin’olo iaby, mba tsy ho tampoky 
koa le fanapaha-kevitsy. Lafa voafily ty mpilongo 
voalohany, hadihadia mpikamba tsiraiky tseky, 

bakeo ny fikambana iaby, mba ho azo antoky 
fa hifankahazo rozy, noho ty fahazotoan’ny 
iaby handray anjara. Ny kisary sehatra sy ty 
mifanariniky amy raha hisy no ilà amy fiofana 
io. Lafa hita ty ankohona tena i, hanao fihare 
zanga dia tokony hatao fifanaraha an-taratasy, 
ny anjara asa kirairaiky sy ny asa rambesin’ny 
ankolafy roa (ireo ekipa mpihary zanga etsy 
andaniny, ny tetikasa etsy ankilany).

Fiofàna 
Atao amy fokonolo an-tanà zay te hanatriky 
ny fiofàna, fa tsy mpilongo voalohany hanao 
tetikasa reo avao. Tokony hazava le fiharea anaty 
rano, mampiasa sary, tabilao noho tantaran’ny 
tetikasa taloha. Aseho koa tantara antsoratsy na 
ambava (mifanaraky amin’ny fianara vitan’ny 
mpanatriky) hahaiza ty fahazoan-drozy azy. 

Tena ilà ny fanatrehan’ny mpikamba iaby anaty 
ekipa kiraikiraiky n’itoy fiofàna toy, amizay samby 
mahazo ty lala ombà noho ty asa hatao. Aleo ny 
tetikasa mandany fotoa maro amy fanofanana 
toy izay hanomboky ty asa avao nefa tsy mazava 
soa amy mpihary zanga ny fandehan’ny asa, sady 
hahafaty antoky ny mpandray anjara. Misy ekipa 
tsy mahavita mandany na tsy mahefa hanatriky 
fiofana ara-potoa; reo ekipa reo ampitandremy 
mialoha, le aboaky amy tetikasa io, lafa tsy 
manaraky ny teny nifanomeza. 

Fiasa ty vala hasia zanga
Ny vala dia asà amy talirano nilon efa misy an-
tanà (10mm farany bevata ny mason’ny harato). 
Hafa koa, atao amy harata plasitika izay tena 
soa voasedran’ny UV, tsy sarotse ny viliny, mora 
asà satsia taly n°4 no vy atao ambany regny, 
sady maharitsy kokoa. Ny ekipa no miantoky ty 
hazo ilà, ny tetikasa kosa no mivily ny fitaova. 
Tokony vità anaty 2 na 3 andro alohan’ny tehaky 
(samonta), ka apetraky amy toera efa nifilia 



mialoha ty asia ny vala regny, lafa maiky ty rano. 
Alevy 25 cm anaty fotaky ty haratom-bala, 
tokony ho 50 cm ny fitsangana harato iny mba 
tsy ahafahan’ny zanga andesy rano lafa raty ny 
andro. Noho izany, ny halavan’ny harato iaby dia 
75 cm. Ilà ho vita soa ty vala toy sady atao mafy 
soa mba hanohitsy andro raty. 

Tokony hentea soa ny fanamboara azy hanentea 
ty loaky na faritsy simba mety iboahan’ny zanga 
na iliran’ny drakaky izay mihina anaky zanga.

Fiavia ana-janga
Aloha hiavia ana-janga reny, mila savà farany 
ty vala tsy ho misy loaky, tsy hisy drakake, na 
biby hafa izay mihina anaky zanga. Ny orin’asa 
Madagascar Holothurie (M.H SA) no misahana 
ny fanesea anaky zanga ka rozy avao koa no 
mahay ny tekniky fanaova azy. Matetiky dia efa 
matanjaky tsara ireo ana-janga, sahabo ho 15g 
eo ho eo ty lanjany. Na izay aza, misy koa laha 
ana-janga reo maty na marary fa tsy nahazaka ty 
fanandaisa azy. 

Mila vonona handramby fiaviany ny ana-janga 
ny ekipa iaby. Lafa avy ana-janga reo, tokony ho 
eo reo ekipa iaby, vonona handramby ana-janga-
ndrozy anaty basiny plasitiky. Soa laha mandiny 
fotoa soa hamindra ana-janga reo anaty vala. Gny 
fotoa soa fampilira ana-janga dia amin’ny haly, lafa 
tehaky, hifanaraky amy fiaina-janga reo san’andro. 
Laha soro rano iny, mandre mare, aleo apetraky 
anaty kovety misy rano riaky manintsy; le mandiny 
lera kelikely mandra-mpilamy ty toetra-andro. 

Atao anaty basiny fandaisa azy regny ana-janga 
regny , atao ambany holi-kibony foty iny mba tsy 
hihafo na ho kovoky rozy. Apetrake moramora 
amy tana anaty vala ana-janga reny mba tsy ho 
simba ty holiny ka mety hiboaky ty tinainy ka 
hankarary sy hahafaty azy afara ao. 

Tokony hosoraty ankohona ny isan’ny ana-
janga marina, mba ho voatahiry iaby ty raha 
atao. Mandritse 4 andro le tsy maintsy arahy 
maso akaiky ana-janga reo mba ahita ty isan’ny 
maty, mangalaky sy mamono zay biby ao, ary 
manoratsy raha iaby rezao. Raha maro mare ireo 
biby, indrindra fa ny drakake mahavingo, soa laha 
sarona ny ana-janga zisiky ahabevata azy ho 50g 
vao aboaky atao anaty vala be.

Ny toerana tokony hisy sy ny ho isany ao 
am-bala
Amy voalohany, afaka atao anaty faritsy kelikely 
avao ny zanga mandra-paha-zatsy androzy amy 
toera vaovao misy azy. Mila atao malalaky soa 
ny toera misy androzy lafa bebe vata. Tsy tokony 
hihoatse ny zanga telo (3) ny faritsy 1m raha 
te hampa laky ny fitomboan’ireo zanga. Ny 
fitomboany dia miankina amy fiovaovan’ny toe-
trandro, amy hafanan’ny rano sy ny hamaroan’ny 
hany anaty fotake ao amy vala. Izay mahatsatsy 
350 g dia azo alà afaky 6 – 12 vola, ka mety 
letaky; arakaraky ny hasoan’ny toera misy azy.

Fikarakarà sy fiambena vala 
Isan’andro amin’ny fotoan’ny tehake le tsy 
maintse hentea valan-janga reo, mba hanentea 
ny fisian’ny biby hafa, ny loaky amy harato 
noho ty hamafin’ny hazom-bala. Lafa tehaky, 
diovy tanteraky vala reo, indrindra ny fipakon’ny 
lomotsy amy vala, izany atao mba hivezivezea’ny 
rano soa. Ny tsy fanentea vala reo matetiky le 
mahavy fatiantoky amy zanga reo. Lafa misy 
loaky vala reo dia matetiky misy anaky zanga 
tafaboaky amonto vala. Mety ho amy vala 
loaky io avao koa ndro hilira ty drakaky no biby 
hafa mihina sy mamono anaky zanga reo. Soa 
ho haintsika avao fa drakaky raiky dia afaky 
mamono anaka zanga raiky fara-fahakeliny anaty 
andro raiky. Dikan’izany dia, lafa misy drakaky 



folo tavela agnaty vala ao de mety hamono 
anaka zanga 300 anaty vola raiky.

Lafa misy ekipa tsy nahavita nanara maso sy 
nikarakara ty valany, le volany iany, le alà amy 
tetikasa, lafa tsy manaraky ny toro-hevitsy 
ny teknisianina. Hamea kahie ny ekipan’ny 
fikambana kirairaiky mba hitehiriza an-tsoratsy 
anaty tabilao ty asa natao iaby. 

Lafa bebe zanga reo, mahatsatsy 150g, 
mety atahora hangalarin’olo ; indrindra lafa 
mihamariny fangalà azy. Ka mba hialà amy 
zay halatsy zay, ny fokonolo an-tanà mila 
mampitsanga fomba fiambena haly; tokony 
mifandimby mandray anjara amy fiambena 
isan’andro ny ekipa iaby.

Tokony asia riha (trano) kely fiambena anaty 
rano anilan’ny vala eo, afaky hiroroan’ny 
mpiamby mba tsy hatahotse, mba hanatsatsy 
zay mangalatsy. Afaky embena baka antety vala 
reo lafa amy andro antoandro. Ny ekipan’ny 
mpiamby dia asia mpikamba samy hafa baka 
amy ekipa iaby mba hialà amin’ny faniria 
halatsy amy samby mpiamby. Ny fokonolo sy 
ny tekinisiana le tokony handramby resaky amy 
fiambena io ho matotsy soa. Tokony hamboatsy 
fifanaraha mba hanasazia izay tsy mahefa 
ny adidiny. Manoma sazy mahery koa anaty 
fifanaraha io ho an’izay tratry mangalatsy zanga. 
Henteo amin’ny pejy fanampiny eo ohatsy 
fifanaraha (dina) raiky natao tao amy faritsy 
riaky voaaro ny Velondriaky (MPA) amin’ny 
faritsy atsimo andrefan’i Madagasikara.

Fanarahamaso
Isam-bola, tokony hanisaky sy handanja ny 
zanga anaty vala ao ny ekipa kiraikiraiky. Mba 
ahafahan’ny ekipa reo mamantatsy ty fivoaran-
drozy noho ahitana ty olana miseho. Lafa be 

zanga reo, isaky ilà, soa ho hain’ny ekipa, reo 
zanga azo avily.

Lafa ty ankamaroan’ny zanga reo mahatsatsy 
350g, dia azo avily amizay. Ny vokatry ny 
fanarahamaso isam-bola (fanisaha no fandanja) 
dia tokony hain’ny mpivily, lafa vo tafavory zanga 
reo, mba ahafahan-drozy mamboatsy fotoa 
fanatera azy no midiniky ny isaky ny zanga ho 
vilia zay efa bevata avao koa. Raiky na roa andro 
alohan’ny famarota, avory zanga mihoatsy ny 
350g, bakeo atao anaty vala kelikely raiky anaty 
vala be ao. Zay zanga tsy mahatsatsy 350g engà 
anaty vala be ao satria mbo tsy azo avily amy 
fotoa io. 

Lafa avy mpivily iny, tokony ho hain’ny ekipa reo 
ny isa ty zanga azo avily. Ny tekinisiana na ny 
mpivily no mandanja zanga reo kirairaiky miaraky 
amy solotenan’ny ekipa tompon-janga. Ny 
teknisianina sy ny solotenan’ny ekipa tompon-
janga no manoma ny fifanaraham-barotsy. 

Fitantanam-bola
Mba hahatratrara tanjona bevata amy tetikasa, 
zay mba hahasoa ny velomam-po voho 
hampihena haza be loatsy. Tokony hamoro 
asa hafa vaovao filiran-drala ty ankohona mba 
hahasoa ty fomba fianan-drozy tsikelikely sy 
maharitsy. 

Zay mahatonga ankohona reo tsy maintsy 
hahazo fiofàna mikasike fitantanam-bola mba 
hahafahandroze mandrotsaky vola azo ho 
fikarakara sy ny fanasoava tetikasa (fanamboara 
sy fanitara vala), sady mandany azy hanaova 
raha manahaky ty fampianara ty aja, ahenà 
fitaova fihazà manimba raha vokatra andriake 
voho hiviliana biby harea. Fiofàna io atao 
hampazava ny fanapaha-kevitsy ny mpilongo 
amy fandania izay atao aloha, ampiliry amy ty 



olo iaby anaty ekipa, indrindra ty ampela noho 
ty aja. Ampianarin’ny tekinisiana fampiasana ny 
tombony azo, mba ho antoky mba mampiasa 
dràla io mifanaraka amy tetikasa. Alà ny 
fanampia omea ty mpikamba amy ekipa zay 
tsy manaraky fiofàna mikasiky ny fitantana, 
indrindra lafa tsy mampilitsy ny mpikamba iaby 
amy fanampahan-kevitsy mikasiky ny fandania 
dràla azo.



Pejy Fanampiny 
Dina na fifanaraha anaty
Ty fifanaraha anaty na dinam-pokonolo dia 
manome lalà ny fokonolo hametraky noho 
manery ny lalànan-drozy. Atao ifampifeheza io 
ka, tsy ilà polisy, na tiribonaly na olo baka amy 
fanjaka. Ny Dina io dia tsy maintsy ampandalovy 
amin’ny manampahefa an-tanà, ity farany 
no tiribonaly mba hilà fanampia, lafa misy 
mpikamba raiky mandà tsy handoa lamandy.  
Toy misy dinan’ny MPA a Velondriake mikasiky 
ny fiharea zanga:

DINA LAMANDy ALoA

1. Tsy azo atao ty 
mandalo anaty faritse 
fiharea zanga foty amy 
rano maike.

50,000 Ariary par 
personne.

2. Tsy azo ataon’olo ty 
mijobo an-drano amy 
faritse misy fiharea 
zanga foty, ne ndra 
atsike riaky.  
Afaky mandalo mbamy 
sisiny ny laka fa tsy 
mahazo mijano amy 
faritsy io.

3. Tsy azo atao ny 
mangalake na 
mangalatse zanga baka 
anaty faritse io.

Manolo ze zanga 
foty tsy hita anaty 
valan-janga tao reo 
amy viliny farany 
anabo; ny fahavoazany, 
aloha amy mpihary 
azy, miampy dràla 
100.000 Ariary voho 
famonoa aosy raike ho 
ahin’olobe an-tanà.

Ity boky ity dia novatsian’ny Western Indian Ocean Marine Science 
Association (WIOMSA) vola, avy amin’ny alalan’ny famatsiam-bola 
laharana: MASMA/books/05/08. Ny fijery ambara eto dia an’ny 
mpanoratra, ka tsy voatery hitovy amin’ny fijerin’ny WIOMSA sy 
ny an’ny Sida. WIOMSA sy Sida dia mahazo alalana hamokatra sy 
hizara dika mitovy raha toa ka ho an’ny fanabeazana izany, afaka tsy 
mametraka maharitra ny zon’ny mpanoratra izay voalaza eto.

